
Laneko prestakuntza eta orientabidea – Erdiko Maila
Ikasgelarako programazioak

1 Lan-zuzenbidea

HELBURUAK

· Lan-harremanetarako arauak zein diren jakitea eta lan-zuzenbidearen printzipio orokorrak aplikatzea.

· Lan-zuzenbidea kontzeptua eta zuzenbide-mota horrek gaur egun hartzen duen esparrua ulertzea.

· Ikaslea kontzientziatzea eta ohartaraztea, honako hauek jakin ditzan: hainbat motatako lan-jarduerak daudela, jarduera horietako bakoitzak bere ezaugarriak dituela, eta, horrenbestez, jarduera batzuetan lan-zuzenbidea aplikatzen dela, baina beste batzuetan ez. Lan-harreman arruntak, izaera bereziko lan-harremanak eta lan-zuzenbidetik salbuetsitakoak bereizten dira. 

· Lan-zuzenbidearen iturrien aplikazio-irizpideak erlazionatzea eta ulertzea

· Lan-jurisdikzioaren egitura organikoa bereiztea.

· Lan-arloko jurisdikzioko estamentu bakoitzari zer funtzio eta eskumen dagozkion ulertzea: Lan Arloko Epaitegiak, Autonomia Erkidegoetako Justizia Auzitegi Nagusiak, Auzitegi Nazionala eta Auzitegi Gorena.

· Langilearen oinarrizko eskubideak eta betebeharrak identifikatzea.

KONTZEPTUZKO EDUKIAK

1. Lan-zuzenbidearen jatorria eta printzipioak.

1.1. Kontzeptua, salbuespenak eta izaera bereziko harremanak.

1.2. Lan-zuzenbidearen iturriak: hierarkia.

1.3. Aplikazio-printzipioak.

1.4. Lan-arloko jurisdikzioa.

2. Oinarrizko eskubideak eta betebeharrak.

PROZEDURAZKO EDUKIAK

1. Lan-baldintzak arautzeko eta Langileen Estatutua sortzeko kausak aztertzea. 

2. Lan-zuzenbidea osatzen duten elementuak bereiztea, Langileen Estatutuaren ikuspegitik.

3. Lan-harremanak sailkatzea. Sailkatzeko, lan-zuzenbidearen aplikazio-esparruan sartzen diren ala ez kontuan hartzea.

4. Lege-arauak sailkatzea, hierarkia-printzipioaren arabera.

5. Lan-zuzenbidearen aplikazio-printzipioak lantzeko kasu praktikoak egitea.

6. Lan-jurisdikzioaren egitura aztertzea. 

7. Lan-arloko prentsa eta, oro har, komunikabideetako albisteak aztertzea: kaleratzeak, enplegu-erregulazioko espedienteak, kontratuak, diru-laguntzak, langabezia… 

JARRERAZKO EDUKIAK

1. Kontzientziazioa eta sentiberatasuna izatea lan-baldintzak arautzeko oinarrizko lan-araudia aplikatzean.

2. Lan-araudia kontsultatzeko eta hizkera juridikoa erabiltzeko jarrera ona izatea. 

3. Lan-arloarekin lotutako albisteak aztertzean sorturiko eztabaidetan parte hartzea eta interesa izatea.

EBALUAZIO-IRIZPIDEAK

· Lan-zuzenbidearen esparrua eta edukiak ulertzea, Langileen Estatutuan adierazitakoaren arabera. 

· Lan-zuzenbideak arauturiko lan-jardueren ezaugarriak identifikatzea eta sailkatzea: izaera bereziko lan-harremanak eta Langileen Estatutuaren aplikazio-esparrutik salbuetsitakoak. 

· Lan-jurisdikzioaren egitura antolatzea.

· Lan-zuzenbidearen printzipio orokorrak aplikatzea eta zuzenbide-mota horren iturriak bereiztea (Espainiako Konstituzioa, Langileen Estatutua, EBko zuzentarauak, lan-hitzarmen kolektiboak, etab.).

· Lan-harremanetatik sorturiko oinarrizko eskubide eta betebeharrak zein diren jakitea.

· Balio-judizioak adieraztea, lan-arloko hizkera juridikoa erabiliz.

2 Kontratu-motak

HELBURUAK

· Lan-kontratuen funtsezko ezaugarriak eta elementuak identifikatzea, bai eta kontratuaren forma nahiz kontratuaren baliozkotasuna bermatzen duten irizpideak ulertzea ere.

· Probaldiaren iraupen-epea zehaztea, lanbide-kategoriaren eta kontratu-motaren arabera.

· Indarrean dagoen legerian zer kontratu-mota dauden jakitea, bai eta egoera bakoitzerako kontratu-mota egokiena aplikatzea ere.

· Mota guztietako lan-kontratuak identifikatzea, hautatzea eta betetzea, bai eta agiri horiek INEMen erregistratzeko zer epe dagoen eta zer prozedurak egin behar diren jakitea ere.

· Langileak lagatzeko kontratuaren (ABLE) eta legerian onarturiko gainerako kontratuen artean zer alde dauden bereiztea.

KONTZEPTUZKO EDUKIAK

1. Lan-kontratua.

1.1. Kontratuaren elementuak.

1.2. Ezaugarriak eta formalizazioa.

1.3. Kontratuaren funtsezko elementuak.

1.4. Enpresaren betebeharrak.

2. Kontratu-motak.

2.1. Kontratu mugagabeak.

2.2. Prestakuntzako kontratuak. 

2.3. Aldi baterako kontratuak.

Ekoizpen-gorabeherengatiko aldi baterako kontratuak.

Obra edo zerbitzu jakineko kontratuak.

Bitarteko kontratuak.

Erretiro adina aurreratu duena ordezkatzeko kontratuak.

Txanda-kontratuak.

2.4. Lanaldi partzialeko kontratuak.

2.5. Modalitate bereziak.

Talde-lanerako kontratuak.

Etxean lan egiteko kontratua.

Langileak lagatzeko kontratua.

PROZEDURAZKO EDUKIAK

1. Kontratatzeko ahalmena dela-eta langileak nahiz enpresaburuak zer baldintza bete behar dituen aztertzea.

2. Lan-kontratuen funtsezko elementuak eta ezaugarriak definitzea.

3. Proposaturiko kasu praktiko bakoitzerako zer motatako lan-kontratua den egokiena hautatzea.

4. Lan-kontratuak betetzea.

5. Lan-kontratuek eraginiko betebeharrak aztertzea (besteak beste, 2. kapituluko 2. sekzioko 17.etik 21.era bitarteko artikuluak).

6. Enplegu-sustapenerako neurriak eta egun dauden kontratu-motak erlazionatzea.

7. Prestakuntza-zikloari dagokion lanbide-sektoreko lan-hitzarmen kolektiboaren berri izatea.

JARRERAZKO EDUKIAK

1. Lan-kontratuetan gizonen eta emakumeen arteko aukera-berdintasuna aztertzean, jarrera kritikoa izatea.

2. Lan-kontratuen klausulak aztertzeko interesa izatea.

3. Laneratzeko zailtasunak dituzten taldeetako pertsonen egoeraz kontzientziatzea; hau da, pertsona horiek, lan-kontratuak sinatzean eta lan-baldintzak adostean, berdintasunez tratatuak izateko arazoak izaten dituztela ohartzea.

EBALUAZIO-IRIZPIDEAK

· Laneko kontratu-motak identifikatzea eta sailkatzea.

· Zenbait kasu praktikotan, lan-kontratu egokiena hautatzea.

· Lan-kontratu bat betetzea.

· Enpresak kontratu mota jakin batzuk erabiltzeagatik zer onura eta abantaila lor ditzakeen zehaztea: hobariak. 

3 Lanaldiak eta atsedenaldiak

HELBURUAK

· Lanaldiak eta atsedenaldiak arautzen dituen legeriaren berri izatea.
· Lanaldiaren mugak, lanaldi-motak eta oporrekin, baimenekin eta lizentziekin lotutako eskubideak zein diren jakitea eta ulertzea.  

· Arauetan eta lan-hitzarmen kolektiboetan adierazitakoa identifikatzea eta aplikatzea, lanaldiari eta lan-ordutegiari buruzko kasu praktikoen interpretazioan.
KONTZEPTUZKO EDUKIAK
1. Lanaldia: iraupena eta atsedenaldiak. 

1.1. Lanaldi bereziak.
1.2. Lan-egutegia eta jaiegunak.
1.3. Urteko oporrak.
1.4. Baimen ordainduak.
2. Lan-ordutegia.
2.1. Lanaldi etengabea ala zatitua.
2.2. Ordutegi malgua ala zurruna. 

2.3. Gaueko lanaldia.
2.4. Txandakako lana.
2.5. Aparteko orduak.
PROZEDURAZKO EDUKIAK
1. Lanaldiaren ezaugarriak zein diren jakitea, eta legerian zehazturiko gehienezko muga azpimarratzea: astean 40 ordu urteko batez bestekoan. 

2. Taula batean adieraztea langileek zer baimen ordaindu eta zer lizentzia izateko eskubidea duten.
3. Lanaldiarekin eta lan-denborekin lotutako hobekuntzak lan-hitzarmen kolektiboetan identifikatzea. 
4. Txandakako lanaren eta gaueko lanaldiaren ezaugarriak bereiztea. Bi lanaldi-mota horien adibide zehatzak adieraztea.
5. Ikasleak egiten ari diren prestakuntza-zikloari dagokion lan-sektoreko lanaldiaren eta lan-denboren ezaugarriak. Lan-hitzarmen kolektiboa kontsultatzea.
JARRERAZKO EDUKIAK
1. Enpresak lana antolatzeko zer antolaketa-aukera dituen ohartzea: txandakako lana, gauekoa, aparteko orduak…
2. Prestakuntza-zikloari dagokion lanbide-arloko lan-hitzarmen kolektiboa kontsultatzeko jarrera ona izatea.
3. Lankidetzan eginiko lanetan (prentsa-karpeta, eztabaidak, ikasgelako aurkezpenak…) parte hartzea eta interesa eta diziplina izatea.
EBALUAZIO-IRIZPIDEAK
· Lanaldi arruntaren ezberdintasunak eta ezaugarriak identifikatzea.
· Txandakako lanaren eta gaueko lanaldiaren ezaugarriak ulertzea.
· Lanaldiarekin lotutako Estatuko zenbait lan-hitzarmen kolektibo aztertzea: negoziazio kolektiboa Langileen Estatutuan zehazturiko eskubide eta betebeharrekin erlazionatzea. 
4 Ordainsaria
HELBURUAK
· Soldata kontzeptua ulertzea, eta soldata-hartzekoak eta soldataz kanpoko hartzekoak bereiztea.
· Nominen egitura identifikatzea eta ulertzea.
· Soldata-ordainagiriaren egitura interpretatzea eta ordainsariaren kontzeptuak definitzeko gai izatea. Nominaren kenkarien atala aztertzea. 

· Gizarte Segurantzako kotizazio-oinarriak kalkulatzeko prozedura deskribatzea. 

· Oinarrizko nominak kalkulatzea.
· Langileek jaso behar duten zenbatekoak kalkulatzea, bai eguneko oinarrizko soldatan, bai hileko oinarrizko soldatan.
· Hartzekoak soldataz kanpoko hartzekoez osatuta dauden egoerak ebaztea.
· Nominaren inprimaki ofiziala behar bezala betetzea. 

· Besteren konturako langileen soldataren oinarrizko eskubideak zein diren jakitea: bermeak eta pribilegioak.
· Zenbait kasu praktikotan, Soldatak Bermatzeko Funtsak (FOGASA) ordaindu beharreko kalte-ordainen kalkulua egitea, eta soldata-bermeak eta -pribilegioak interpretatzea eta aplikatzea.
KONTZEPTUZKO EDUKIAK
1. Soldata kontzeptua.
1.1. Soldata-motak.
1.2. Soldata ordaintzea.
2. Egitura: nomina. 

2.1. Sortzapenak.
2.2. Kenkariak.
3. Soldataren bermeak.
3.1. Lanbide arteko gutxieneko soldata (LGS). 

3.2. Soldata-pribilegioak.
3.3. Soldatak bermatzeko funtsa.
PROZEDURAZKO EDUKIAK
1. Banakako soldata-ordainagiriko sortzapenen eta kenkarien egitura eta osaera aztertzea, urratsez urratseko metodo bati jarraiki.
2. Hartzekoen zerrenda jakin batean, hartzeko horietako bakoitzari zer talde dagokion adieraztea: oinarrizko soldata, soldata-osagarriak, soldataz kanpoko hartzekoa...
3. Ikasleak egiten ari diren prestakuntza-zikloari dagokion lan-sektoreko lan-hitzarmen kolektiboko soldaten egitura.
4. Urtean sorturiko aparteko pagen zati proportzionala kalkulatzea.
5. Lan-harremana amaituz gero, hartu gabeko oporrei dagokien zenbatekoa kalkulatzea.
6. Kontingentzia arruntetarako eta kontingentzia profesionaletarako kotizazio-oinarriak kalkulatzea.
7. Langilearen soldata-pribilegioak aztertzea eta interpretatzea.
8. Banakako soldata-ordainagiriaren eredu ofiziala betetzea, zenbait egoeraren arabera: hileko oinarrizko soldata duten langileak, eguneko oinarrizko soldata dutenak, aparteko orduak, legeak ezarritako mugak gainditzen dituzten soldata-osagarriak jasotzea, aparteko pagak... 
9. Ikasleen benetako esperientziak ebaztea; hau da, ikasleek inoiz kobraturiko nominak kalkulatzea.
JARRERAZKO EDUKIAK
1. Banakako soldata-ordainagiriaren edukia kalkulatzeko eta interpretatzeko interesa eta jarrera ona izatea.
2. Langileak Gizarte Segurantzarako egiten dituen ekarpenen helburua positibotzat hartzea.
3. Gizonen eta emakumeen arteko soldata-ezberdintasuneko egoerekiko jarrera kritikoa adieraztea.
4. Ogasunerako ekarpenak (PFEZaren bidez) kalkulatzea, urteko ordainsari gordinaren arabera.
EBALUAZIO-IRIZPIDEAK
· Banakako soldata-ordainagiriaren egitura identifikatzea: soldata-hartzekoak, soldataz kanpoko hartzekoak eta kenkariak. 

· Zenbait kasu praktikori dagozkion nominak betetzea, sortzapenen (soldata-hartzekoak eta soldataz kanpokoak) eta kenkarien (Gizarte Segurantzarako ekarpenak eta PFGZaren konturako atxikipenak) guztizkoa behar bezala kalkulatuz.
5. Lan-kontratua aldatzea, etetea eta amaitzea
HELBURUAK
· Lan-mugikortasunarekin lotutako eskakizunak eta eskubideak ulertzea.
· Lan-kontratua eteteko moduko egoerak eta egoera horietako bakoitzean sorturiko oinarrizko eskubideak identifikatzea. Halaber, mugikortasun geografikoa, mugikortasun funtzionala eta lan-baldintzen funtsezko aldaketak argi eta garbi bereiztea.

· Lan-kontratua amaitzeko formen kausak eta ondorioak ulertzea.

· Kaleratze-motak identifikatzea, kaleratze-kausak sailkatzea eta kaleratzeagatiko kalte-ordainak behar bezala kalkulatzea. Kaleratze deuseza, bidezko kaleratzea eta kaleratze bidegabea bereiztea.

· Kitapenaren zenbatekoa kalkulatzen ikastea, kaleratzea eragin duen kausa dena delakoa izanda ere, eta kalkulu horiek banakako soldata-ordainagirian integratzea.

KONTZEPTUZKO EDUKIAK

1. Lan-kontratua aldatzea.

1.1. Mugikortasun funtzionala.
1.2. Mugikortasun geografikoa: lekualdaketak. 

1.3. Lan-baldintzen funtsezko aldaketak.
2. Lan-kontratua etetea.
2.1. Borondatezko eszedentzia eta nahitaezko eszedentzia.
2.2. Senideak zaintzeko eszedentzia.
3. Lan-kontratua amaitzea.
3.1. Langilearen borondatez amaitzea.
3.2. Enpresaburuaren borondatez amaitzea.
3.3. Beste egoera batzuk.
PROZEDURAZKO EDUKIAK
1. Alda daitezkeen lan-baldintzak eta -ezaugarriak identifikatzea, eta aldaketa horiek direla-eta sorturiko ondorioak eta eskubideak aztertzea.
2. Zenbait kasu praktikotan, lan-kontratuan eraginiko aldaketa zer motatakoa den zehaztea: goranzko mugikortasun funtzionala, beheranzko mugikortasun funtzionala, mugikortasun geografikoa —lekualdaketa—. Halaber, mugikortasunari uko eginez gero kalte-ordaina jasotzeko zer eskubide sortzen den identifikatzea. 

3. Lan-kontratua aldatzearen, etetearen eta amaitzearen artean zer alde dagoen bereiztea, egoera horiek definitzeko eta horietako bakoitzak lan-harremanean zer ondorio eragiten dituen zehazteko.

4. Lan-kontratua eteteko kausak aztertzea.
5. Lan-kontratua amaitzeko kausak eta egoerak aztertzea.
6. Enpresaren jakinarazpenak aztertzea eta ulertzea: lan-baldintzen aldaketa jakinarazteko gutuna, kaleratze-gutuna… 

7. Kaleratzearen aurka egiteko prozedura ulertzea eta lan-arloko epaitegietan zer prozedurari jarraitu behar zaion jakitea: demanda jartzeko epea, aurretiazko adiskidetzea, Lan Arloko Epaitegia eta epaia. 

JARRERAZKO EDUKIAK
1. Gaur egungo lan-errealitatean mugikortasun geografikoa eta funtzionala izaten direla ohartzea.
2. Lan-gatazkak konpontzeko, lan-prozedura espezifikoei jarraitzea beharrezkoa eta garrantzitsua dela aintzat hartzea.
3. Lan-baldintzetako desberdintasunen eta bidegabekerien aurkako jarrera kritikoa adieraztea.
4. Arlo horretako lege-araudia kontsultatzeko eta aztertzeko jarrera ona izatea.
5. Lan-kontratuak aldatzearekin, etetearekin eta amaitzearekin lotutako jakinarazpenak interpretatzeko eta egiteko jarrera ona izatea, araudian ezarritakoa betetze aldera.
EBALUAZIO-IRIZPIDEAK
· Lan-kontratua aldatzea, etetea eta amaitzea: kontzeptu horiek zer diren eta zer-nolako eragina duten bereiztea.
· Lan-kontratua aldatzeko, eteteko eta amaitzeko kausak sailkatzea eta horietako bakoitzaren ezaugarriak bereiztea.
· Mugikortasun funtzionaleko eta geografikoko egoerek sorturiko eskubideak eta betebeharrak bereiztea.
· Kitapenak kalkulatzea.
· Kitapena banakako soldata-ordainagirian integratzea. 

· Lan-kontratua amaitzea eragin dezaketen egoerak identifikatzea, hautatzea eta egoera horiekin lotutako kalkuluak egitea.
· Kaleratze-mota bakoitzerako baldintzak aztertzea.
· Kaleratze-gutuna osatzen duten elementuak identifikatzea.
· Kaleratzearen aurka egiteko prozesua identifikatzea.
6 Sindikatzea eta negoziazio kolektiboa
HELBURUAK
· Enpresan langileak ordezkatzeko legitimitatea duten pertsonak eta organoak zein diren jakitea.
· Langileen legitimatze-ahalmena eta eskumenak ulertzea.
· Sindikatu nagusiek zer-nolako ahalmena duten jakitea.
· Langileen sindikatze-eskubidea balioestea lan-harremanen funtsezko ezaugarritzat. Halaber, sindikatu nagusiak bereizteko gaitasuna izatea, hala Estatukoak nola autonomia-erkidegoak.
· Lan-hitzarmen kolektiboak aplikazio-eremuaren arabera sailkatzea, bai eta beren baliozkotasuna, efikazia eta indarraldia zein diren jakitea.
· Lan-hitzarmen kolektibo baten edukia identifikatzea. Horretarako, ikasleen prestakuntza-zikloari dagokion jarduera-sektorekoa landuko da. 

· Lan-hitzarmen kolektiboen tramitazio-faseak deskribatzea.
· Negoziazio kolektiboa zer den ulertzea eta lan-hitzarmen kolektiboen klausula ohikoenak interpretatzea.
· Lan-gatazkak konpontzeko prozedura nagusiei (greba eta ugazaben itxiera) ekiteko zer baldintza bete behar diren aztertzea.
· Gaur egungo lan-gatazkak aztertzea, bai eta gatazka horien nola azaleratzen diren aztertzea ere. 

KONTZEPTUZKO EDUKIAK
1. Sindikatzeko eskubidea.
1.1. Sindikatu nagusiak.
1.2. Langileen parte-hartzea.
2. Negoziazio kolektiboa.
2.1. Lan-hitzarmenaren edukia.
2.2. Baliozkotasuna, efikazia eta indarraldia. 

2.3. Negoziazioaren prozedura.
2.4. Lan-gatazka kolektiboa.
PROZEDURAZKO EDUKIAK
1. Sindikatzeko eskubidea identifikatzea Espainiako Konstituzioan eta Sindikatu Askatasunaren Lege Organikoan.
2. Gaur egungo sindikatu eta enpresaburuen elkarte nagusiak identifikatzea.
3. Lan-hitzarmen kolektiboak negoziatzeko eskumena duten pertsonak edo organoak zein diren jakitea.
4. Lan-hitzarmen kolektiboak egiteko faseak ulertzea eta lan-hitzarmenak tramitatzeko urratsak eskema grafiko batean adieraztea.
5. Lan-hitzarmen kolektiboen baliozkotasunaren eta indarraldiaren ezaugarriak deskribatzea.
6. Ikasleak egiten ari diren prestakuntza-zikloari dagokion lan-sektoreko lan-hitzarmen kolektiboa aztertzea. Klausula nagusiak interpretatzea; esate baterako, soldatari, lanaldiari, lizentzia eta baimenei, eta oporrei buruzko klausulak. 

7. Lan-gatazka aztertzea eta gatazka hori azaleratzeko moduak identifikatzea: grebarako eta ugazaben itxierarako eskubideak. 

8. Sindikatuek gaur egun duten garrantziari buruz eta langileen ordezkarien eta enpresa-batzordeen negoziazio-ahalmenari buruz eztabaidatzea.
JARRERAZKO EDUKIAK
1. Lan-gaiei eta lankideak ordezkatzeari buruzko erabakiak hartzean talde-lanak duen garrantzia errespetatzea eta balioestea.
2. Lan-baldintzak negoziatzean, sindikatuen ordezkaritza garrantzitsua dela jakitea.
3. Indarrean dauden arau juridikoak errespetatzea, lan-gatazkak konpontzeko mekanismoak baitira.
4. Langile-borroka, lan-baldintzak hobetzeko baliabidetzat hartzea eta horri buruz hausnarketa egitea.
EBALUAZIO-IRIZPIDEAK
· Langilegoaren ordezkarien (langileen ordezkariak, sindikatuen ordezkariak eta sindikatu-ordezkaritzak) eginkizunak eta erantzukizunak identifikatzea.
· Lan-hitzarmen kolektiboen funtsezko elementuak identifikatzea: klausula-motak, negoziatzeko legitimazio eta negoziazio-prozesua.
· Sindikatu bati buruzko lan bat aurkeztea: egitura, eginkizunak, etab. 

· Grebetan eta ugazaben itxieretan jarraitu beharreko prozeduraren prozesua deskribatzea.
7 Gizarte Segurantza
HELBURUAK
· Gizarte Segurantzako sistema publikoaren helburuaren eta egituraren berri izatea, eta sistema hori zer erregimenek osatzen duten bereiztea.
· Sistemaren erakunde kudeatzaile eta laguntzaile bakoitzaren eginkizunak bereiztea, kasuan kasu nora jo behar den jakiteko.
· Sistemaren egitura zer organismok osatzen duten identifikatzea. Zenbait izapide egiteko nora joan behar den jakitea. Esaterako; autonomoen erregimenean alta non ematen den, langabeziako prestazioa non eskatzen den eta baliaezintasuna eskatzeko nora joan behar den. 

· Prestazio bakoitza eskuratzeko eskubidea izateko zer baldintza bete behar diren identifikatzea, eta modalitate kontributibokoak kalkulatzea.
· Zenbait prestazio eskuratzeko eskubidea izateko zer baldintza —hau da, gabealdia— bete behar diren jakitea.
· Modalitate kontributiboko prestazio nagusiak kalkulatzen ikastea: aldi baterako ezintasuna, erretiroa, ezintasuna, langabezia…
· Sistemaren prestazioak positibotzat hartzea.
KONTZEPTUZKO EDUKIAK
1. Gizarte Segurantzako sistema: zer eta norentzat da. 

1.1. Erakunde kudeatzaileak eta laguntzaileak.
2. Erregimen orokorra: enpresen betebeharrak. 

2.1. Betebeharrak LAABen (Langile Autonomoen Araubide Berezia).
3. Modalitate kontributiboa.
3.1. Osasun-laguntza. 

3.2. Aldi baterako ezintasuna.
3.3. Amatasuna.
3.4. Ezintasun iraunkorra.
3.5. Baliaezintasunik gabeko lesio iraunkorrak.
3.6. Erretiroa.
3.7. Langabezia.
3.8. Heriotzagatiko eta biziraupeneko prestazioak.
PROZEDURAZKO EDUKIAK
1. Gizarte Segurantzako sistema publikoaren helburua eta filosofia azaltzea.
2. Sistemaren erregimenak bereiztea: erregimen orokorra eta erregimen berezia.
3. Gizarte Segurantzarekiko afiliazioa, alta, baja eta datuen aldaketak zer diren definitzea eta horien artean bereiztea. 
4. Sistema osatzen duten erakundeen egitekoak identifikatzea: batez ere, Gizarte Segurantzako Institutu Nazionalarenak eta Gizarte Segurantzaren Diruzaintza Orokorrarenak. 

5. Izapideak (altak, bajak, prestazio-eskaerak...) eta izapide horiek kudeatzeko ahalmena duten organismoak edo erakundeak lotzea.
6. Modalitate kontributiboko prestazioen kalkuluak egiteko kasu praktikoak: aldi baterako ezintasuna, amatasuna, ezintasun iraunkorra, baliaezintasunik gabeko lesio iraunkorrak, erretiroa, langabezia eta heriotzagatiko eta biziraupeneko prestazioak.
JARRERAZKO EDUKIAK
1. Sistemarekiko interesa izatea eta sistemak bizi-kalitatean sorturiko hobekuntza balioestea.
2. Osasun-laguntzarako eskubide unibertsala aintzat hartzea eta sistema justizia distributibo eta sozialaren bermetzat hartzea. 

3. Kotizatzeko betebeharra positibotzat jotzea; izan ere, mekanismo horrek ematen du prestazio kontributiboak jasotzeko eskubidea.
4. Gizarte Segurantzak, sistema ez-kontributiboaren bidez, elkartasunaren alde eta diskriminazioaren aurka egiten duela aintzat hartzea.
EBALUAZIO-IRIZPIDEAK
· Gizarte Segurantzaren egitura osatzen duten organismoen eta erakundeen egitekoak identifikatzea: zer izapide egiten diren horietako bakoitzean (hau da, zer behar izan, nora joan behar den). 

· Gizarte Segurantzako modalitate kontributiboko prestazioak kalkulatzea: aldi baterako ezintasuna, ezintasuna (maila guztietan), heriotzagatiko eta biziraupeneko prestazioa, erretiroa eta langabezia. 

8 Lan-segurtasunaren eta -osasunaren oinarriak
HELBURUAK
· Laneko arriskuen prebentzioan erabiltzen diren oinarrizko kontzeptuak zein diren jakitea eta bereiztea.
· Gertakarien kausak identifikatzea: oinarrizko eta berehalako kausak.
· Kausak —kudeaketakoak, oinarrizkoak eta berehalakoak— eta lanean kalteak eragin ditzaketen arrisku-faktoreak lotzea. Beraz, istripu baten sekuentzia kausalitatearen teoriaren ikuspegitik deskribatzea; hau da, gertakari bat izateko zer baldintza bete behar diren deskribatzeko gai izatea.

· Ulertzea prebentzio-teknikak zertarako eta zenbateraino diren baliagarriak, aurre egin beharreko arriskuaren arabera. 
· Arrisku bakoitza diziplina anitzeko teknika egokienarekin lotzea: laneko segurtasuna, higiene industriala, ergonomia, psikosoziologia… 

· Laneko arriskuen prebentzioaren zuzenbide-markoaren berri izatea.
· Laneko segurtasunaren eta osasunaren alorreko eskubideekin eta betebeharrekin lotutako artikuluak identifikatzea. Legearen helburua ulertzea eta haren egitura deskribatzea.
· Lanean segurtasunez jardun behar dela ohartzea.
KONTZEPTUZKO EDUKIAK
1. Lana eta osasuna: oinarrizko printzipioak. 

1.1. Laneko arriskuak.
1.2. Arriskuak kokatzea.
1.3. Arrisku arrunten kalifikazioa.
1.4. Arriskuen kausak.
1.5. Prebentzio-elementuak eta -teknikak.
2. Laneko kalteak.
2.1. Lan-istripuak.
2.2. Lanbide-gaixotasunak.
2.3. Arrisku-faktore agresibo psikosozialak.
3. Laneko Arriskuen Prebentziorako Legea.
3.1. Egitura.
3.2. Enpresaren eta langilearen eskubideak eta betebeharrak.
PROZEDURAZKO EDUKIAK
1. Laneko Arriskuen Prebentziorako legea kontsultatzea, oinarrizko kontzeptuekin lotutako artikuluak identifikatzeko; hau da, arriskuekin, laneko kalteekin, arrisku larri eta hurre-hurrekoekin, lan-baldintzekin eta abarrekin lotutako artikuluak (4. artikulua). 
2. Lan-istripuaren eta lanbide-gaixotasunaren artean bereiztea, eta bi kontzeptu horiek teknikaren nahiz legearen aldetik aztertzea.
3. Istripu bat zer etapatan gertatzen den azaltzeko diagrama egitea.
4. Oinarrizko kausen eta berehalako kausen artean bereiztea. Horretarako, giza faktoreak, faktore teknikoak, ekintza eta baldintza subestandarrak bereiztea zenbait kasu praktikotan.

5. Lanpostuek dakarten arriskuen berri izatea.
6. Laneko arriskuaren definizioa.
7. Ikaslearen prestakuntza-zikloari dagokion lanbide-sektoreko laneko arriskuen prebentzioaren alorreko araudia bilatzea.
8. Lan-istripuei eta lanbide-gaixotasunei buruzko albisteak komunikabideetan bilatzea eta istripu eta gaixotasun horiek deskribatzea. 
9. Laneko arriskuen prebentzioaren alorreko oinarrizko eskubideak eta betebeharrak deskribatzea.
JARRERAZKO EDUKIAK
1. Lan-istripurik ez gertatzea lor daitekeela jabetzea eta hori lortzeko sentsibilizatzea. 
2. Lanpostu guztiek lan-arriskuak dakartela ohartzea.
3. Arrisku-faktoreei aurre egiteko prebentzio-teknika espezifikoak daudela jakitea.
4. Enpresan prebentzio-kultura zehazte eta hedatze aldera parte-hartzeko jarrera ona izatea; hau da, prebentzioa "guztion kontua" dela onartzeko jarrera izatea.
5. Laneko segurtasun- eta osasun-baldintzei buruzko arauekiko jarrera positiboa izatea, bai eta arau horiek onartzea eta betetzea ere.
EBALUAZIO-IRIZPIDEAK
· Prebentzioaren eta babesaren arteko aldea azaltzea.
· Kontzeptu hauek identifikatzea: laneko arriskua, kaltea, prebentzioa eta lan-baldintzak (Laneko Arriskuen Prebentziorako Legearen 4. art.). 

· Kudeaketako, oinarrizko eta berehalako kausen artean bereiztea zenbait kasu praktikotan.
· Ekintza subestandarren eta baldintza subestandarren artean bereiztea.
· Lan-istripuen eta lanbide-gaixotasunen artean bereiztea. Horretarako, zenbait adibide eta kasu praktiko lantzea.
· Prebentzio-teknikak sailkatzea, aurre egin beharreko arriskuaren arabera. 

· Laneko Arriskuen Prebentziorako Legearen oinarrizko egituraren berri izatea: eskubideak eta betebeharrak. 

9 Arrisku-faktoreak eta prebentzio-neurriak
HELBURUAK
· Lan-istripuak edo laneko edozein kalte eragin ditzaketen ekintza eta baldintza subestandarrak hautematea.
· Lanpostuko arrisku-faktore eta -elementu guztien ezaugarriak sakon aztertzea.
· Lan-ingurunean izan daitezkeen arrisku-faktore nagusiak identifikatzea eta faktore horien zerrenda espezifikoa egiteko gai izatea.
· Kasuan kasu zer prebentzio-neurri aplikatu behar den jakitea.
· Egoera bakoitzerako, aurre egin beharreko arrisku-faktorearen arabera, lan-osasunaren eta -segurtasunaren alorreko oinarrizko prebentzio-neurriak zein diren jakitea, eta, horretarako, segurtasun-baldintzek eraginiko arriskuak, ingurumen-baldintzek —kimikoak, fisikoak eta biologikoak— eraginikoak eta laneko faktore agresibo psikosozialek eraginikoak bereiztea. 

· Laneko segurtasunarekiko eta osasunarekiko kontzientziatzea eta sentsibilizatzea.

KONTZEPTUZKO EDUKIAK

1. Arriskua: ekidin beharreko faktorea. 

2. Segurtasun-baldintzak.
2.1. Lantokiak.

2.2. Ekipamenduak eta erremintak.
2.3. Elektrizitatea.
2.4. Suteak.
3. Higiene industrialeko faktoreak.
3.1. Agente kimikoak.
3.2. Agente fisikoak.
3.3. Agente biologikoak.
4. Laneko faktore agresibo psikosozialak.
4.1. Laneko nekea.
4.2. Antolaketa-faktoreak.
4.3. Jazarpen psikologikoa: mobbinga. 

4.4. Langile errearen sindromea: burnout. 

PROZEDURAZKO EDUKIAK
1. Segurtasun-baldintzengatik eraginiko ohiko arrisku-faktoreak identifikatzea. Horretarako, ikastetxeko instalazioei erreparatzea: mekanizazio-lantegiari, pneumatika-lantegiari…

2. Azterketa egiteko zerrenda prestatzea, lantokietako erregelamenduak erreferentziatzat hartuta.

3. Erremintak eta laneko ekipamenduak erabiltzeko kontuan hartu behar diren elementuak deskribatzea.

4. Arrisku elektrikoak dituzten lanpostuetako efektu zuzenak eta zeharkakoak zein diren jakitea.

5. Zenbait kasu praktikotan, su-itzalgailu egokiena zein den identifikatzea eta deskribatzea, honako hauek eraginiko suteak itzaltzeko: likidoek, gasek, egurrak, sute elektrikoek... 

6. Higiene industrialeko baldintzak direla-eta eraginiko kalteen adibideak deskribatzea (lanbide-gaixotasunak).

7. Kutsatzaileek organismoan sartzeko erabiltzen dituzten bide nagusiak identifikatzea: digestio-aparatua, larruazala, bide parenterala eta arnas aparatua. 

8. Agente kimikoak identifikatzeko eta manipulatzeko oinarrizko irizpideak jakitea: etiketak, segurtasun-fitxak, eta likidoak lekuz aldatzeko oinarrizko arauak. 

9. Substantzia eta produktu kimikoen segurtasun-fitxen datu-baseak Interneten bilatzea.

10. Indarrean dagoen legerian zaraten aurreko esposizioarentzat zer muga adierazten diren jakitea, bai eta arrisku horri aurre egiteko oinarrizko prebentzio-neurriak bereiztea ere. 

11. Bibrazioen aurreko esposizioaren mugak zein diren jakitea.

12. Erradiazio ionizatzaileen eta ez-ionizatzaileen artean bereiztea, eta erradiazio horien eraginpean egoteak (UVA izpiak, izpi ikusgarriak, infragorriak…) langileen segurtasunean eta osasunean zer ondorio nagusi eragiten dituen jakitea. 

13. Ikusmen-eskakizunen arabera, legez zehazturiko gutxieneko argiztapen-maila identifikatzea.
14. Agente biologikoak deskribatzea eta bereiztea, eragin dezaketen kalteen arabera (664/1997 ED).
15. XXI. mendeko gaixotasunak aztertzea eta lan-antolaketaren eta -kargen ondorioz gero eta gehiago gertatzen diren patologia berritzat hartzea: mobbinga, burnout sindromea, eraikin gaixoaren sindromea, Manoloren sindromea, nekea, estresa… Gaixotasun horiek aztertzeko, artikulu teknikoak eta prentsa-zatiak irakurtzea eta eztabaidatzea. 

16. Egiten ari diren prestakuntza-zikloari dagokion sektoreko lan-istripuen eta lanbide-gaixotasunen arteko aldeak adieraztea, diagramen edo taulen bidez: arrisku-faktoreak identifikatzea, bai eta adieraztea ere arrisku horiek zer agente materialek eragiten dituzten eta aurre egiteko zer prebentzio-teknika erabili behar den.

JARRERAZKO EDUKIAK
1. Ikasleak aritu behar diren jarduera-sektorean lana segurtasun-baldintzez egin behar dela ohartzea eta behar horrekiko sentiberatasuna izatea.
2. Lan-arriskuen prebentziorako araudi espezifikoa aintzat hartzea eta errespetatzea.
3. Lanpostuko arriskuak identifikatzeko interesa izatea eta arrisku horiei aurre egiteko neurriak hartzea.
4. Laneko faktore agresibo psikosozialak gaur egungo gizarteko patologia eta gaixotasun bereizgarritzat hartzea.
5. Prebentzio-neurriak hartzeko oinarriak (irizpide eta arau teknikoak, eta lege-arauak) errespetatzea.
6. Prebentzioa ez egiteagatik eragiten diren ondorioekiko jarrera kritikoa izatea.
EBALUAZIO-IRIZPIDEAK
· Lanpostuen arrisku-motak identifikatzea. Horretarako, kasu praktikoak lantzea, ikastetxean bertan (lantegiak, laborategiak...).
· Identifikaturiko arrisku bakoitzerako zer prebentzio- eta babes-neurri aplikatu behar diren jakitea. Aplikatu beharreko teknika ere kontuan hartzea: segurtasuna, higiene industriala, ergonomia, eta psikosoziologia aplikatua. 

· Lantokiak, ekipamenduak eta erremintak, elektrizitatea, eta suteak.

· Agente kimikoak, fisikoak eta biologikoak.
· Laneko nekea, antolaketa-faktoreak, mobbinga eta burnout sindromea.
· Arrisku bakoitzak eragiten dituen laneko kalteak azaltzea eta lan-istriputzat edo lanbide-gaixotasuntzat sailkatzea.
· Kasu praktiko zehatzak lantzea, arriskuak identifikatzeko, eta oinarrizko neurri zuzentzaileak eta prebentzio-neurriak zehaztea.
· Unitatean ikasitako alorretako (lantokiak, agente fisikoak, mobbinga…) bati buruzko azalpena ikasgelan taldeka aurkeztea (gehienez, 4 lagun).
10 Prebentzioa eta kaltea gertatuz gero zer egin behar den
HELBURUAK
· Prebentzioa kudeatzeko sistemaren eremua zein den jakitea eta sistema hori zer fasek osatzen duten bereiztea. 

· Prebentzioaren printzipioak identifikatzea eta deskribatzea: zein diren (Laneko Arriskuen Prebentziorako Legearen 15. artikulua) eta zer esanahi duten. 

· Halaber, Laneko Arriskuen Prebentziorako Legearen 16. artikuluaren funtsa ulertzea (hau da, prebentzio-plana zehaztearen beharra) eta, gutxienez, prebentzio-planen faseak zein diren jakitea.
· Enpresan laneko arriskuak ebaluatzeko zer sistema erabili behar den identifikatzea eta arriskuen ebaluazioak zenbateko garrantzia duen ulertzea. Hain zuzen, mekanismo horren bidez helburu hauek lortu nahi dira: prebentzio-ekintza eta ekintza zuzentzaileak zehaztea, eta enpresaren prebentzio-ekintzak zehazteko informazio-iturri bat izatea. Halaber, metodo sinplifikatuetako (esaterako, INSHT-Laneko Segurtasun eta Higieneko Institutu Nazionala erakundearen metodologia bitarra) arriskuen ebaluazioa egitean, ikasleek oinarrizko zer urrats jarraitu behar diren jakitea lortu nahi da.

· Lehen laguntzetako oinarrizko teknikak zein diren eta nola erabiltzen diren jakitea.

· Berehalako lehen laguntzetako oinarrizko teknikak aplikatzea. Hori dela-eta, Babestu, Berri eman eta Lagundu (PAS) metodologiaren berri izatea. 

· Istripuak ikertzeko metodologia zehatz bat ikastea. Azken finean, zenbait tresna erabiltzeko gai izatea (esaterako, kausen zuhaitza), gertakari jakin bat zer kausak eragin duten ondorioztatzeko.

· Laneko ezbehar-tasak kalkulatzea eta interpretatzea.
KONTZEPTUZKO EDUKIAK
1. Kudeaketa-printzipioak.
1.1.  Prebentzio-plana. 

2. Arriskuen ebaluazioa.
2.1. Arriskuak identifikatzea. 

2.2. Balorazioa: arriskuaren garrantzia. 

2.3. Neurriak hautatzeko irizpideak.
3. Kaltea gertatu osteko ekintzak.
3.1. Lehen laguntzak.
3.2. Gertakaria ikertzea.
3.7. Istripuak jakinaraztea eta erregistratzea.
3.8. Ezbehar-tasak.
PROZEDURAZKO EDUKIAK
1. Kalitatea eta Etengabeko Hobekuntza moduluko etengabeko hobekuntzaren zikloko kontzeptuak laneko arriskuen prebentziorako sistemarekin lotzea: Walter Shewart-en eta Deming-en PDCA. 

2. Enpresa orok erabili beharreko prebentzio-printzipioak deskribatzea.
3. Egoera jakin batzuetarako prebentzio-antolaketako zer modalitate den egokiena adieraztea (enpresaburuak bera gain hartzea, langileak jartzea, prebentzio-zerbitzuak…), Prebentzio Zerbitzuen 39/1997 Erregelamenduaren arabera.
4. Erakunde, ikastetxe, enpresa edo organismo baten prebentzio-politika Interneten bilatzea, 15. artikuluan antolakuntza guztietako prebentziorako funtsezkotzat jotako elementuak hautemateko.
5. Laneko arriskuen ebaluaziorako faseak deskribatzea eta azterketa egiteko zerrenda zehatza definitzea, kasu jakin batean laneko arriskuak identifikatzeko: lantegian, laborategian…
6. Laneko arriskuen ebaluazio bat egitea. Horretarako, INSHT-Laneko Segurtasun eta Higieneko Institutu Nazionalaren ebaluazio-metodologia bitarra erabiltzea (NTP 330, metodo sinplifikatua). 

7. Larrialdietarako eta ebakuaziorako planaren eremua definitzea, eta, ahal bada, benetako plan bat kontsultatzea: ikastetxekoa, erakunde publiko batekoa... 

8. Istripu-kasuetarako ekintza-faseak deskribatzea, PAS (Babestu, Berri eman eta Lagundu) metodoari jarraiki. Halaber, zenbait kasutarako ekintza-ildoak zehaztea: zer egin hezur-hausturak, konorte-galerak, odoljarioak, erredurak (besoetan) edo orkatilaren luxazioak gertatuz gero. 

9. Kausen zuhaitz bat egitea, gertakari baten ekintza eta baldintza subestandarrak zehazteko.

10. Maiztasun-indizea, larritasun-indizea, intzidentzia-indizea, batez besteko iraupen-indizea eta bajarik gabeko istripuen indizea kalkulatzea eta interpretatzea.

JARRERAZKO EDUKIAK
1. Enpresaren prebentzio-ekintzan ahal den neurrian parte hartzea.
2. Laneko kalteen ondorioekiko kontzientziazioa eta sentiberatasuna izatea, kalte horien agertzeko modua dena delakoa izanda ere.
3. Laneko arriskuen ebaluazioan edo istripuen ikerketan parte hartzeko jarrera ona izatea: elkarrizketatu gisa, lekuko gisa... 

4. Lehen laguntzak behar bezala emateko interesa izatea, talde medikoak iritsi bitartean horrelakorik egitea ezinbestekoa gertatzen denean.
EBALUAZIO-IRIZPIDEAK
· Prebentzio-ekintzaren printzipioak identifikatzea eta azaltzea (Laneko Arriskuen Prebentziorako Legearen 15. artikulua).
· Prebentzio-ekintza planifikatzeko lege-betebeharraren beharra eta arrazoiak azaltzea.
· Prebentzioaren antolaketarako modalitateak bereiztea (Prebentzio Zerbitzuen Erregelamendua): enpresaburuak bere gain hartzea, langileak jartzea, bertako nahiz kanpoko prebentzio-zerbitzuen esku uztea. 

· Laneko arriskuen prebentziorako dokumentu-sistemaren esparrua eta garrantzia azaltzea, eta instrukzio tekniko bat egiteko gai izatea. 

· Ikastetxeko lantegiaren, laborategiaren edo beste instalazio baten arriskuen ebaluazioa egitea, INSHT-Laneko Segurtasun eta Higieneko Institutu Nazionalaren metodologiari jarraiki.
· Larrialdietarako planen helburua ulertzea eta plan horiek gutxienez zer egitura izan behar duten azaltzea.
· Laneko ezbehar-tasak kalkulatzea.
· Laneko istripua gertatuz gero zer prozedurari jarraitu behar zaion jakitea: PAS (Babestu, Berri eman eta Lagundu). 

· Hezur-hausturetarako, luxazioetarako eta erreduretarako oinarrizko laguntza-neurriak azaltzea.
11 Lanpostuaren bila
HELBURUAK
· Ikaslearen profila kontuan hartuta, lana bilatzeko estrategia egokia diseinatzea. Ahalmen pertsonalen eta profesionalen azterketatik abiatuta, eta beharrak eta itxaropenak kontuan hartuta, zer lanpostu eskuratu nahi den zehaztea.
· Lan-merkatuaren egituraren berri izatea eta enplegu-politikak identifikatzea.
· Lan-merkatua gizarte-instituziotzat hartzea eta instituzio horren magnitude nagusiak deskribatzeko gai izatea: biztanleria, jarduera, enplegua eta langabezia. 

· Aurkezpen-gutuna eta curriculuma behar bezala idaztea.
· Aurkezpen-gutunak eta curriculumak egiteko gomendio orokorrak zein diren jakitea eta gomendio horiek aplikatzea. Formatu egokia identifikatzea eta hautatzea. Horretarako, idazketarekin, itxurarekin, estetikarekin eta abarrekin lotutako ezaugarriak kontuan hartzea. 
· Lan-elkarrizketetarako jokabide-irizpide egokiak zehaztea.
· Azken finean, erreferentzia-gida izatea, hautaketa-prozesuaren baitan elkarrizketa egin behar izanez gero: jokabidea, janzkera, maiz egiten diren galderak… 
KONTZEPTUZKO EDUKIAK
1. Gogoeta: estrategia bat izatea. 

2. Ekonomia-jarduera eta lan-merkatua.
2.1. Lan-merkatua gizarte-instituziotzat.
2.1.  Biztanleria, jarduera, enplegua eta langabezia.
2.2.  Biztanleria aktiboaren inkesta.
3. Lana bilatzea.
3.1. Laneratzeko bitartekoak.
3.2. Orientabide-ekintzak: enplegu-zerbitzu publikoa. 

3.3. Curriculuma eta aurkezpen-gutuna.
3.4. Lan-elkarrizketak eta test psikologikoak.
PROZEDURAZKO EDUKIAK
1. Norberaren jarrerei, gaitasunei eta trebetasunei buruzko gogoeta egitea, enplegu egokiena zein izan daitekeen identifikatzeko. 

2. Aurreko gogoeta abiapuntu hartuta, ekintza-plana zehaztea: autoanalisia, informazioa bilatzea eta aurkezpen-tresnak erabiltzea. 

3. Lan-merkatuaren behaketa: egitura eta dauden lan-eskaintzak. 

4. Lan-merkatuaren magnitude nagusiak deskribatzea eta kalkulatzea: lan egiteko adinean dagoen biztanleria, jarduera-tasa, enplegu-tasa eta langabezia-tasa. 

5. Helbideen eta lana bilatzeko bisiten agenda pertsonala osatzea.
6. Laneratzeko bitartekoak identifikatzea eta sailkatzea: enplegu-bulegoak, gazteentzako informazio-zerbitzuak, enplegu-poltsak, ABLEak, enpresak, Internet... 

7. Curriculumak egitea, eta horiek egitean zenbait formatu erabiltzea, eskuratu nahi den enpleguaren arabera. Gramatika- eta estetika-akatsik ez egitea bereziki zaindu behar da.

8. Elkarrizketa pertsonaletarako funtsezko jokabide- eta estetika-ezaugarriak zein diren jakitea eta ezaugarri horiek definitzea.

JARRERAZKO EDUKIAK
1. Lana bilatzean, irmotasuna eta diziplina izatea.
2. Lana bilatzean, norberaren buruarekiko segurtasuna areagotzea eta norberaren ahalmenetan konfiantza izatea.
3. Hautaketa-prozesuetan parte hartzeko jarrera ona eta interesa izatea.
4. Nork bere buruaren analisia egiteko jarrera ona izatea, ibilbide profesionala zehaztu ahal izateko.
5. Bertute eta akats pertsonalen balorazio kritikoa egitea, lana bilatzeko prozesuan.
EBALUAZIO-IRIZPIDEAK
· Lan-merkatua aztertzea eta enplegu-, jarduera- eta langabezia-tasak kalkulatzea.
· Norberaren ahalmenak, jarrerak eta gaitasunak identifikatzea, profil profesionala zehazteko. Ikasleak, gogoeta egitean, bere itxaropenekin bat datorren arloa hautatu behar du.
· Agenda pertsonala egitea eta bertan zehatz-mehatz adieraztea lana bilatzearekin lotutako informazio-iturri guztiak: enpresak, erakundeak... (helbidea, harremanetarako pertsona, jarduera...).
· Lana bilatzeko ekintza-plana diseinatzea.
· Lan-elkarrizketan egin daitezkeen galderak identifikatzea eta erantzun egokien txantiloia diseinatzea.
· Aurkezpen-gutuna eta curriculuma behar bezala prestatzea (formatua, estiloa...) eta historial profesionala nahiz gaitasun pertsonalak ahots defendatzea.
12 Norberaren konturako lana
HELBURUAK
· Pertsona ekintzaileen ezaugarriak identifikatzea eta ezaugarri horiei buruz gogoeta egitea, autoenpleguaren bidez lan-merkatuan txertatzea pentsatuz gero erabaki egokia hartu ahal izateko.
· Norberaren konturako lana lan-merkatuan txertatzeko beste bide bat dela ulertzea. Ezinbestekoa da enpresa bat sortzeko behar diren ezaugarri pertsonalei buruz gogoeta egitea.
· Forma juridikoaren arabera zer enpresa mota dauden jakitea, eta horietako bakoitzaren abantailak eta desabantailak ulertzea.
· Negozio bat abiarazteko egin behar diren eraketa-izapide nagusiak bereiztea.
· Enpresa-plan bat edo eraketa-proiektu bat egitea, enpresa sortzeko eta martxan jartzeko nahitaezko faktoreak eta elementuak zehaztu eta sailkatu ahal izateko.
KONTZEPTUZKO EDUKIAK
1. Autoenplegua.
1.1. Enpresaburua.
1.2. Enpresa-motak.
1.3. Eraketa-izapideak.
2. Proiektua.
2.1. Ekintza-eskema orokorra.
2.2. Ideia: negozio-mota eta merkatua. 

2.3. Enpresa-planaren edukia.
PROZEDURAZKO EDUKIAK
1. Pertsona ekintzaileen ezaugarriak eta gaitasunak identifikatzea, ikasleak horri buruz gogoeta egiteko.
2. Enpresa-plana egiteko zer eskemari jarraitu behar zaion deskribatzea, eta eman behar diren urrats guztiak argi eta garbi identifikatzea.
3. Enpresen forma juridikoen konparazio-taula egitea, forma bat edo beste hautatzeak zer ondorio dakartzan ikusteko; hau da, enpresak zer ezaugarri izango dituen jakiteko. 
4. Zenbait kasu praktikotan, forma juridiko egokiena hautatzea.
5. Eraketa-izapideak eta izapide horiei buruz ebazteko eskumena duten organismoak edo erakundeak lotzea: kasuan kasu nora joan behar den jakitea. 

6. I. eta II. gai-multzoetan eskuraturiko ezagutzak enpresa-planaren giza baliabideei buruzko atalarekin lotzea. 
JARRERAZKO EDUKIAK
1. Norberaren ahalmenen eta jarreren ebaluazio kritikoa egitea, pertsona ekintzaileen ezaugarriekin bat datozen ala ez jakiteko.
2. Ekimena eta arriskua aintzat hartzea, langile autonomo gisa lan-merkatuan txertatzeko.
3. Negozio bat sortzeko eta martxan jartzeko, pertsonek zer ezaugarri eta nolako kudeaketa-gaitasuna izan behar duten ulertzea. 

4. Enpresa bat sortzeko, merkatu-azterketa egin behar dela aintzat hartzea eta ulertzea.
5. Enpresa-plana egitea garrantzitsutzat hartzea.
6. Informazioa bilatzeko, sailkatzeko eta ebaluatzeko jarrera ona izatea.
EBALUAZIO-IRIZPIDEAK

· Enpresa-plana egitea, testu-liburuan proposaturiko egiturari jarraiki: ideia, datu esanguratsuak, giza baliabideen kudeaketa, marketin-plana, finantza-plana… 

· Kasu bakoitzerako forma juridiko egokiena identifikatzeko eta hautatzeko gai izatea.

· Enpresak eratzeko izapideak identifikatzea.
